
 
          ᑐᓴᕋᑦᓴᖅ 

 
ᖁᕕᐊᓱᒍᑎᖃᕆᔅᓯ ᒥᕐᖑᐃᓯᕐᕕᐅᑉ ᐅᓪᓗᖓᓂ ᔪᓚᐃ 15-ᒥ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 12, 2006) - ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᐸᑎᖅ ᓇᑦᓯᖅ ᐃᓇᑦᑎᕗᖅ 
ᓄᓇᕗᒻᒥᐅᑕᐅᔪᓂᒃ ᔪᓚᐃ 15, 2006 ᖁᕕᐊᓱᒍᑎᖃᖅᑎᓪᓗᒋᑦ ᒥᕐᖑᐃᓯᕐᕕᐅᑉ ᐅᓪᓗᖓᓂ. ᑕᒪᓐᓇ 
ᖁᕕᐊᓱᒍᑎᒋᔭᐅᔪᖅ ᑲᓇᑕᒥ ᑕᒪᒃᑯᐊ ᒥᕐᖑᐃᓯᕐᕕᓐᓄᑦ ᐳᓛᕆᐊᖅᓯᒪᔪᑦ ᐊᒻᒪ ᓄᓇᖃᖅᑐᑦ ᖃᓂᒋᔭᖏᓐᓂ 
ᒥᕐᖑᐃᓯᕐᕕᐅᔪᑦ ᐃᓇᑕᐅᑎᓪᓗᒋᑦ ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᒥᕐᖑᐃᓯᕐᕕᐅᔪᑦ ᐊᒻᒪ ᐅᐊᑦᑎᐊᕈᓐᓂᕐᓴᐅᔪᑦ 
ᓄᓇᒋᔭᐅᕙᑦᑐᒥᓃᑦ.  
 
ᓄᓇᕗᒻᒥ ᒥᕐᖑᐃᓯᕐᕕᒋᔭᕗᑦ ᐊᒻᒪ ᐅᐸᒍᒥᓇᖅᑐᑦ ᐊᔾᔨᐅᖏᑦᑐᑦ ᓴᐳᔾᔨᓯᒪᔾᔪᑕᐅᒻᒪᑕ ᓄᓇᕗᑦ ᐊᔪᖅᓴᓐᖏᓐᓂᖓᓂᒃ 
ᓄᓇᒥᒃ ᓱᕐᕋᒃᓯᒪᓐᖏᑦᑐᒥᒃ ᐊᒻᒪ ᐃᓕᖅᑯᓯᕆᔭᑦᑎᓐᓂᒃ, ᓴᖅᑭᔮᖅᑎᑦᑎᒃᑲᓂᖅᑐᓂ ᓱᐃᓛᖅᑯᑎᖃᕐᓂᕐᒥ ᐊᒻᒪ ᑎᒥᒃᑯᑦ 
ᖃᓄᐃᓐᖏᑦᑎᐊᕐᓗᓂ ᐃᓅᓯᖃᕐᓂᕐᒥᒃ, ᐊᒻᒪ ᐃᑲᔪᕈᑕᐅᓪᓗᓂ ᑮᓇᐅᔭᓕᐅᕈᑕᐅᕙᑦᑐᓄᑦ,” ᐅᖃᓚᐅᖅᑐᖅ ᓇᑦᓯᖅ. 
“ᑕᒪᒃᑯᐊ ᐃᖅᑲᐃᔾᔪᑎᒋᒐᑦᑎᒍᑦ ᖃᓄᖅ ᓯᕗᓕᕕᓂᕗᑦ ᐃᓅᕙᓚᐅᕐᓂᖏᓐᓂᒃ, ᓇᔪᖅᑕᐅᖃᑦᑕᓚᐅᖅᑐᑦ ᐆᒪᔪᓄᑦ ᐊᒻᒪ 
ᑕᒪᒃᑯᐊ ᐱᔾᔪᑎᒋᔭᐅᓪᓗᐊᑕᖅᑐᑎᒃ ᐳᓛᕆᐊᕈᑕᐅᓚᕿᕙᒃᐳᑦ.” 
 
ᓄᓇᕗᓕᒫᒥ, ᒥᕐᖑᐃᓯᕐᕕᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐃᑲᔪᖅᑐᑦ ᐊᑭᓕᖅᓱᑕᐅᓐᖏᑦᑐᑦ ᐱᓕᕆᖃᑎᒌᓯᒪᒻᒪᑕ 
ᐋᖅᑭᒃᓱᐃᓇᓱᐊᖅᑐᑎᒃ ᖃᓄᐃᓕᐅᕈᑎᒃᓴᐅᔪᓂᒃ ᓄᓇᓕᐅᔪᓂ ᑕᒫᓂ ᓄᓇᕗᒻᒥ. 17-ᖑᓕᖅᑲᑦ ᐊᕐᕌᒍᑕᒫᑦ 
ᒥᕐᖑᐃᓯᕐᕕᒻᒧᑦ ᐅᓪᓗᖓ ᖁᕕᐊᓱᒍᑕᐅᓚᕐᓂᐊ ᐱᒋᐊᕈᑎᖃᓛᖅᑐᖅ ᓯᓚᒥ ᓂᕿᓕᐅᕐᓂᕐᒧᑦ, ᐱᓐᖑᐊᕈᓘᔭᕐᓂᕐᒧᑦ, 
ᐸᓚᐅᒐᓕᐅᖅᑳᖃᑦᑕᐅᑎᓂᕐᒧᑦ, ᐊᖅᑯᑎᓕᐅᖅᑕᐅᓯᒪᔪᒃᑯᑦ ᐱᓱᓐᓂᒃᑯᑦ ᖃᓄᐃᑦᑑᓂᖏᓐᓂᒃ ᐅᓂᒃᑳᕐᕕᐅᓗᑎᒃ, ᐃᓄᐃᑦ 
ᓂᕿᖏᓐᓂᒃ ᓂᕆᓗᑎᒃ ᐊᒻᒪ ᖃᓄᐃᓕᐅᕈᓘᔭᖅᑎᑎᓗᑎᒃ ᓱᕈᑦᑎᓄᑦ. 
 
ᖃᐅᔨᒋᐊᒃᑲᓐᓂᕈᒪᒍᔅᓯ ᐃᓕᒃᓯ ᓄᓇᖓᓐᓂ ᖃᓄᐃᓕᐅᖅᑐᖃᕐᓂᐊᕐᒪᖔᖅ ᖃᐅᔨᒋᐊᕈᓐᓇᖅᑐᓯ ᐳᓛᕆᐊᖅᑐᓄᑦ 
ᑐᑭᓯᒋᐊᕐᕕᐅᔪᓄᑦ ᐅᕝᕙᓗ ᒥᕐᖑᐃᓯᕐᕕᐅᔪᑦ ᐊᓪᓚᕝᕕᖏᓐᓄᑦ, ᐅᕝᕙᓗ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃᑯᑦ ᖃᐅᔨᒋᐊᕐᓗᓯ 
ᐅᕙᓂ www.parksday.ca ᖃᓄᐃᓕᐅᖅᑐᖃᕐᓂᐊᕐᒪᖔᖅ ᓄᓇᓕᓕᒫᓂ ᑕᒫᓂ ᑲᓇᑕᒥ.  
 
ᐊᕌᓂ, ᐱᒋᐊᖅᑐᒍ ᕙᓐᑰᕙ ᐊᐃᓚᓐᒥᑦ ᓂᐅᕙᓐᓛᓐᒧᑦ ᐊᒻᒪ ᓚᐸᑐᐊᒧᑦ, ᐊᒻᒪ ᐅᐃᓐᓱᒥᑦ ᒥᑦᑎᒪᑕᓕᒻᒧᑦ, 50,000 
ᐅᖓᑖᓂ ᐃᓄᐃᑦ 300 ᐅᖓᑖᓃᑦᑐᓂ ᒥᕐᖑᐃᓯᕐᕕᐅᔪᓂ ᑲᓇᑕᓕᒫᒥ ᖁᕕᐊᓱᒍᑎᖃᓚᐅᖅᑐᑦ ᒥᕐᖑᐃᕐᓯᕐᕕᐅᑉ 
ᐅᓪᓗᖓᓂ ᖃᓄᐃᓕᐅᕈᓘᔭᖅᑐᑎᒃ. 
 

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᖓ ᐅᖃᕈᓐᓇᖅᑐᑎᑦ: 
ᔪᐃᔅ ᖃᑉᓗᓈ 
ᒥᕐᖑᐃᓯᕐᕕᒻᒥ ᐱᓕᕆᓂᕐᒧᑦ ᐃᑲᔪᖅᑎ 
ᐅᖄᓚᐅᑎᖓ:  (867) 975-7703 
ᓱᑲᔪᒃᑯᑦ:  (867) 975-7747 
ᖃᕋᓴᐅᔭᒃᑯᑦ (ᐃᕐᖐᓈᖅᑕᐅᑎᒃᑯᑦ):  jkabloona@gov.nu.ca
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca. 
 

News releases are available in Inuktitut, English, Inuinnaqtun and French on www.gov.nu.ca. 
 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

